
Böyrəklər bir cüt orqanlardan olub, qarın boşluğunda, onurğa sütununun yanlarında yerləşir və sağ, sol böyrəklərə ayrılırlar. Formasına görə paxlaya bənzəyir, yuxarı və aşağı ucları, ön və arxa səthləri, bayır və içəri kənarları vardır. İçəri kənarı basıqdır, ortasında böyrək qapısı yerləşir ki, buradan böyrək arteriyası və sinirlər içəri daxil olur, sidik axarı, böyrək venası və limfa damarları  böyrəkdən xaric olur. Böyrəyin qapısı içəriyə doğru böyrək cibinə açılır.  Böyrək cibində böyük və kiçik böyrək kasacıqları və böyrək ləyəni yerləşir. Kiçik böyrək kasacıqları 8 ədəd olur və böyrək məməciklərini əhatə edir. Bunlar birləşərək 3-4 ədəd böyük kasacıqları əmələ gətirirlər. Böyrək ləyəni öz formasına görə qıfa oxşayır ki, bunun ucu böyrək qapısına doğru əyirlərək sidik axarına keçir. Böyrək kasacıqlarının və ləyənin dibarları selikli, əzələ və lifli birləşdirici toxuma qişasından təşkil olunmuşdur. (Şəkil)


Böyrəklərin uzunluğu 10-12 sm, eni 5-6 sm, qalınlığı isə 3-4 sm-ə bərabər olur və çəkisi 120 qrama qədərdir. Yerləşmələrinə görə sağ və sol böyrəyə ayrılırlar. Sağ böyrək sol böyrəyə nisbətən 2-3 sm aşağıda yerləşir. Buna səbəb isə sağ tərəfdə qaraciyərin yerləşməsidir. Beləki, sağ böyrəyin orta səthi yuxarıdan qaraciyərə, aşağı hissəsi isə çənbərbağırsağın sağ əyriliyinə, qapısı isə onikibarmaq bağırsağın enən hissəsinə söykənir. 
Böyrəklər periton arxasında yerləşərək bir neçə qişa ilə ötülü olur. 1) Əzələ qişası -birləşdici toxumadan və saya əzələ liflərindən əmələ gələrək böyrəyin qapı qatı ilə sıx əlaqədardır. 2) lifli kapsula- lifli birləşdirici toxumadan və elastik liflərdən əmələ gələrək böyrəyə söykənir. 3) Böyrəyin piy kapsulu- bu da piy toxumasından əmələ gələrək, böyrəyi hər tərəfdən örtür. 4) Böyrək fassiyası bu birləşdirici toxumadan ibarət olub, böyrəyi ön, dal tərəfdən əhatə edir. 5) Parential periton-böyrəkləri ön tərəfdən örtür. Böyrəyin üzərini örtən lifli kapsul, piy kapsulu onun qapısını və arxa səthini əhatə edir və böyrəkyanı piy cismini əmələ gətirərək onu mühafizə edir və yerində saxlanmasında rol oynayır. Əgər piy təbəqəsi nazikləşərsə böyrəklər boşalır və sallanırlar. Böyrəklərin qarın boşluğunda fiksə olunmasıda həm də qarın  boşluğunun təzyiqi, qonşu orqanlarla damar və bağ əlaqələri, böyrək fassiyaları, böyrək vərəqləri onları əhatə edirlər və əlaqələndirərək xüsusi əhəmiyyət kəsb edirlər. Böyrəyin yuxarı ucunda böyrəküstü vəzilər yerləşirlər. Sağ böyrəküstü vəzi üçbucaq, sol isə aypara formasında olur. Böyrəklər iki maddədən təşkil olunmuşdur. Bunların frontal kəsiyinə baxdıqda iki rəngli maddələr  ayırd edilir ( qabıq və beyin maddələr). Qabıq maddə beyin maddəni xaricdən örtür. Qabıq qat böyrək cisimciklərindən və böyrək borucuqlarından əmələ gəlir. Böyrək cisimcikləri isə damar yamaqcıqlarından və yumaqcıq kapsulundan təşkil olunur. 
Beyin maddə 10-15 ədəd böyrək pramidlərindən ibarət olur. Bunlar qabıq qatın çıxıntıları olub, beyin qata daxil olan sütunlara ayrılırlar. Qabıq qatın bu hissələri açıq rəngdə görürərək şüalı hissə adlanır. Qalan hissə tünd rəngdə olub, qıvrım hissə adlanır. Pramidin zirvəsi böyrək cibinə -kasacıqlara doğru baxır və böyrək məməciklərini əmələ gətirirlər. Bu məməciklərin üzərində 15-20 ədəd dəlillər yerləşir ki, bunlardan sidik kiçik kasacıqlara süzülür,  kapsulu ikiqat epitel toxumasından əmələ gələrək qədəhə bənzəyir. Böyrəyə qapısı nahiyəsindən böyrək arteriyası  daxil olur. Böyrək arteriyası gətirici arteriya olub, böyrək kapsuluna daxil olan kimi kapilyar qan damarlarına keçərək  yumaqcıq əmələ gətirir ki, bu da kapsula ilə birlikdə böyrək cisimciyi adlandırılır. Yumaqcıq kapsulu ikiqatlı yastı epiteldən və nazik zardan əmələ gələrək iki damar və sidik qütblərinə  ayrılırlar. Böyrək yumaqcığı əmələ gətirən kapilyar sistemi, sonradan birləşərək aparıcı -çıxıcı arteriyanı əmələ gətirir.  Bu da damar qütbündən xaricə çıxaraq  böyrəyin qabıq qatında I dərəcəli qıvrım boruların üzərində yenidən kapilyar damar sistemi əmələ gətirirlər. 
Yumaqcıq kapsulundan sonra sidik qütbündən I sıra qıvrım borucuqlar yaranır ki, bunlarda pramidlərdə yerləşən düz borucuqlara keçir. Burada düz borucuqlardan əmələ gələn Henli ilgəyi öz sonluqları ilə I və II sıra  qıvrım borucuqlarla əlaqələnir. Henli ilgəyinin sağ ucunda II sıra qıvrım borucuqlar yerləşir ki, bunlarda ümumi toplayıcı borucuqlara açılır. Bu toplayıcı borular isə böyrəyin beyin qatında yerləşən pramidlərin zirvəsinə istiqamətləşərək kiçik böyrək kasacıqlarına açılırlar. Pramidlər qabıq qatla birlikdə beyin qata daxil olaraq 20-yə qədər pramidlər yaradırlar. Pramidlərin zirvəsi böyrək kasacıqlarına açılır, əsası isə qabıq qata yaxınlaşmış olur. Pramidlərin zirvələrinə toplantıdan ümumi məməcik əmələ gəlir ki, bunlarda kiçik kasacıqlara açılmış olur və əmələ gələn sidik buraya süzülür. Böyrəyin kiçik kasacıqları 7-8 ədəd olur ki, bunlar da birləşərək 3-4 böyük kasacıqlarını əmələ gətirirlər. Böyük kasacıqları da öz növbəsində birləşərək böyrək ləyənini əmələ gətirirlər. Böyrək ləyəni isə qıf formasını alır və üç tərəfi böyrək qapısı nahiyyəsində sidik axarlarına açılır.
Böyrək kasacıqlarının və böyrək ləyəninin divarları selikli, əzələ və lifli birləşdici toxuma qişasımdan ibarət olur. Böyrəyin morfoloji, fizioloji vahidi nefrondur. Nefronlar çox mürəkkəb quruluşa malik olub, yüksək dərəcədə deferensasiya olunmuş borulu vəzi toxumalarına aiddidlər. Böyrəklərdə ümumən 2 milyona qədər nefron olur. İnsan bədənində olan qan hər 7 dəqiqədən bir nefronlardan keçir və sidik əmələ gəlməsində iştirak edirlər. Qeyd etdiyimiz kimi hər bir nefron yumaqcıq kapsulundan başlayır ki, bu ikiqat yastı epitel toxumasından təşkil olunmuşdur. Böyrək qapısından daxil olan  böyrək arteriyası çoxlu şaxələr verir ki, bunu bəzən tut ağacığına da oxşadırlar. Bu damarlar şaxələnərək hər bir nefrona qədər gedirlər. Sonra bu kapsulun içərisinə gətirici böyrək arteriyası daxil olur və daxil olan kimi kapilyar qan damarlarına ayrılırlar ki, bunlar da yumaq formasını alaraq kapsul yumaqcığı adlanırlar. Bu kapsul yumaqcığı ilə birlikdə böyrək cisimciyini əmələ gətirirlər. Böyrək kapsulundan sonra I dərəcəli qıvrım borucuqlar yaranır. Böyrək kapsuluna ilk sidik süzülür və I sıra qıvrım borulara keçir. I dərəcəli qıvrım borucuqlardan sonra Henli ilgəyivə II dərəcəli  qıvrım borular yerləşir ki, bunlar isə ümumi toplayıcı borulara açılır. İlk sidik meydana çıxdıqdan sonra böyrək yumaqcığı kapilyarları birləşərək çıxıcı arteriyanı əmələ gətirirlər. Bu arteriyanın diametri gətirici arteriyadan kiçik olur. Çünki gələn qanın tərkibinə ilk sidik süzülmüşdür. Ona görə də damarlarda təzyiqi saxlamaq üçün çıxıcı arteriyanın diametri kiçilmiş olur. Çıxmış arteriya yenidən I sıra qıvrım boruların, Henli ilgəyinin və II sıra qıvrım boruların üzərinə çatdıqda kapilyar sistemə keçirlər ki, bu sistemdən yenidən ilk sidiyin tərkibindəki lazım olan maddələr geriyə sorulur - reabsorbsiya olunur. Beləliklə böyrəyin nefronlarında iki dəfə kapilyarlaşma baş verir. 
Nefronların quruluşunun ölçüsünün 80% qabıq maddədə, 20 % isə beyin maddədə yerləşir. Nefronların miqdarı hər böyrəkdə bir milyondan artıqdır. Nefronlar hər biri 18-50 mm uzunluqda borucuqlar sistemindən ibarətdir. Böyrəklərdə olan nefronun uzunluğu 100 km yaxındır. Yaşlı adamın böyrəklərində bir sutkada 1500-1800 litrə qədər qan keçir və bundan 100 litrə qədər ilk sidik əmələ gəlir. Sonra bunun 98,5 litri geri qana sorulur. Nəticədə 1,5 litr son sidik əmələ gəlir.
Böyrəklərin quruluşu və topoqrafiyası yaşdan asılı olaraq dəyişir. Beləki yeni doğulmuş uşaqlarda böyrəklər paylı şəkildə olur. Bu payların sayı 12-16 arası dəyişir. Bəzən bu paycıqlar uzun müddət qalırlar, bəzən də paycıqlar yeni doğulmuşlarda heç olmur, böyrəklər hamar olurlar. Yeni doğuomuş uşaqlarda böyrəklər nisbətən böyük olurlar. Böyrəklərin uzunluğu 4-4,2 sm, eni 2,5-2,8 sm qalınlığı isə 2 sm-ə çatır. Yetkin şəxslərdə böyrəklərin ölçüsü 10-12 sm, eni 6 sm, qalınlığı 3-4 sm olur. Çəkisinə gəldikdə 3 yaşında uşaqlarda böyrəklərin nisbi  çəkisi yetkin şəxslərininkindən artıq olur. Uşağın 2 yaşına qədər böyrəkləri nisbətən aşağıda yerləşir, sonra isə normal yerini alır. Beləki yetkin şəxslərdə böyrəyin yuxarı qütbü sol tərəfdə XI döş fəqərəsinin aşağı kənarında, sağ tərəfində də nisbətən aşağıda yerləşir. Aşağı kənarı isə III-IV bel fəqərəsi bərabərində yerləşir. Böyrək qapısı uşaqlarda II bel, yetkin şəxslərdə isə I bel fəqərəsi bərabərində yerləşir.

